
Uvod 

Globalno i međunarodno bankarstvo samo po sebi predstavlja jednu opširnu oblast za 

izučavanje ali isto tako i prilično zanimljivu. U ovom seminarskom radu pokušala sam, koristeći dostupnu 
literaturu, da saznam i razmotrim bitne elemente međunarodnog bankarskog poslovanja. 

U prvom dijelu naveden je kratak osvrt kroz historiju tj. koje su to međunarodne banke osvajale pojedina 
tržiša širom svijeta. 

Obzirom, da inostrane banke moraju putem raznih organizacionih oblika izaći na određeno tržište neke 
zemlje, u drugom dijelu rada detaljno je navedeno koje organiz cine jedinice koriste međunarodne banke 
da bi pružile svoje usluge inostranim klijentima. 

U trećem dijelu rada navedeni su ciljevi koji se žele postići međunarodnom bankarskom regulativom. 

Posljednji dio glavnog dijela ovog seminarskog rada obuhvata vrste usluga koje međunarodne banke 
pružaju inostranim klijentima te su gotovo sve i objašnjene. 

Historijat međunarodnog bankarskog poslovanja 

Prve finansijske institucije koje su se pojavile u historiji finansijskog poslovanja bile su komercijalne banke 
koje ujedno predstavljaju i prve finansijske kompanije koje su počele da posluju na međunarodnim 
tržištima i nude svoje usluge na udaljenim lokacijama. Prve banke su , uglavnom, bile locirane u 
globalnim trgovinskim centrima oko Mediterana 

uključujući Atinu, Kairo, Jerusalem i Rim. 

Ove institucije su pomagale trgovcima u finansiranju isporuka sirovina i robe za prodaju I putnicima 
razmjenjujući kovani novac jedne nacije za kovani novac druge nacije. 

